
༄༅། །སྒྲོལ་དཀར་ཡིད་བཞིན་འཁོར་ལོའི་བསྙེན་པའི་སྔོན་

འགྲོའི་འདོན་ཆ་ཞེས་བྱ་བ་བཞུགས་སོ། །



ག
ཅ
ིག 2

༄༅། །བཅུ་དྲུག་མངོན་དགའ་རྒྱས་པའི་འཇོ་སྒེག་གར། །རྗེས་ཆགས་ཨུཏྤལ་སྤྱན་དཀྱུས་

གཡོ་བའི་མོད། །སྲིད་ཞིའི་ཚེ་དཔལ་འདདོ་དགུར་འཇོ་བའི་གཏེར། །རྒྱལ་ཡུམ་ལྷག་པའི་ལྷ་

མརོ་གུས་བཏུད་ནས། །དེ་ཡང་རྒྱུད་རྡོར་ཕྲེང་ལས། ཞི་བ་དང་ནི་རྒྱས་པ་དག །ཟླ་བ་ཡར་གྱི་ཚེས་གཅིག་ནས། །ལས་རྣམས་

རབ་ཏུ་བརྩམ་པར་བྱ། །ཞེས་གསུངས་པ་ལྟར། ར་བ་བཞིའི་བརྒྱད་ལ་སོགས་པའི་ཡར་ཚེས་གཟའ་སྐར་བཟང་པོ་ལ་བབ་ཉིན་སྒྲུབ་པའི་ཁང་

3

༄༅། །པ་བྱི་དོར་ལེགས་པར་བྱས། དྲི་བཟང་དང༌། བ་བྱུང་གི་ཆུས་ཆག་ཆག་གདབ། མེ་ཏོག་གཅལ་དུ་བཀྲམ། མཆོད་པའི་ཡོ་བྱད་ཀྱིས་བརྒྱན་པའི་གུད་དུ་དཀོན་

མཆོག་གི་རྟེན་སྤྱི་དང༌། ལྷག་པར་འདི་གའི་རྒྱ་གཞུང་ནས་བཤད་པ་ལྟར་ཚེས་བརྒྱད་ཀྱི་ཉིན་ལྷ་བཟོ་གཙང་སྦྲ་དང་གསོ་སྦྱོང་ལ་གནས་ཤིང༌། ཟས་དཀར་གསུམ་ལ་བརྟེན་

པས་སྐྱ་ཐིག་ནས་སྤྱན་དབྱེའི་བར་ཉིན་གཅིག་ལ་རྫོགས་པའི་ཉིན་ཐང་བཞེངས་པར་རབ་གནས་ཀྱང་དེ་ཉིན་རང་ལ་བགྱིས་པའི་དམ་ཚིག་གི་བྲིས་སྐུ་ཚད་ལྡན་ནམ། དེ་མིན་

ཡང་རྗེ་བཙུན་མའི་བྲིས་འབུར་གྱི་སྐུ་རབ་གནས་ཅན་སྟབས་བདེ་ན་ཞལ་ལྷོ་ཕྱོགས་སུ་བསྟན་ཏེ་བཤམས།  དེའི་མདུན་དུ་སྟེགས་བུ་གཙང་མའི་ཁར་གས་ཆག་སོགས་མེད་

པའི་རིན་པོ་ཆེའི་སྣོད་གཙང་མར་ཤ་ཆང་སྒོག་བཙོང་སོགས་མི་གཙང་བའི་རིགས་དང༌། དྲི་མི་ཞིམ་པ་དང༌། རོ་ཁ་བ་དང༌། ཚ་བའི་སྨན་གྱི་རིགས་དང༌། ཚོད་མ་དང༌། བཟའ་

བཅའ་རྙིང་པ་དང༌། བཀྲ་མི་ཤིས་པའི་རིགས་རྣམས་མ་འདྲེས་པར་དཀར་གསུམ་མངར་གསུམ་དང༌། དུག་རིགས་མེད་པའི་སྨན་སྣ་ཚོགས་བཏབ་པའི་ཟན་གཙང་མ་ལས་

བཟོས་པའི་ཡི་དམ་སྒྲོལ་མ་ལ་འབུལ་རྒྱུའི་ཟླུམ་གཏོར་དཀར་པོ་པད་འདབ་བཞི་པ་རྒྱན་སྤྲོས་ཅན་དཀར་མངར་ཤིང་ཐོག་སོགས་བཟའ་བཅའ་བཏུང་བ་བླུགས་པ་སྣོད་མ་

ཁེངས་པ་དང༌། ཕྱིར་ཐལ་བ་མ་ཡིན་པ་དང༌། ས་ལུགས་ལ་སྒྲོལ་མའི་བཀའ་སྡོད་ཀྵེ་ཏྲ་པ་ལ་དང༌། འཇིགས་བྱེད་ཆེན་མོ་གཉིས་ལ་གཏོར་མ་འབུལ་བར་གསུངས་པས་དེ་

ལྟར་སྤྲོ་ན་ལོགས་ཤིག་ལ་ཐུན་མོང་དུ་ཟླུམ་གཏོར་དཀར་པོ་གཅིག གཞན་ཡང་བསྟེན་པའི་ཆོས་སྐྱོང་དང་གཞི་བདག་གཏོར་མ་རྣམས་བཤམས། དེ་དག་གི་མདུན་དུ་ཆུ་

གཉིས་སྔོན་དུ་འགྲོ་བའི་བདག་མདུན་གྱི་ཉེར་སྤྱོད་འབུལ་ཡུལ་གྱི་གཡས་ནས་འགོ་བརྩམ་པ་དང༌། མཐའ་སྐོར་དུ་མཆོད་པའི་ཡོ་བྱད་ཅི་འབྱོར། ཁྱད་པར་ཚེ་སྒྲུབ་ལ་ལུས་

༄༅། །ཀྱི་ཟུངས་གསོ་བའི་རྫས་ཀྱི་མཆོད་པ་ཞལ་ཟས་གང་མང་རྟེན་འབྲེལ་གྱི་ཆེད་དུ་བཤམས་པ་སོགས་མཆོད་པ་རྣམས་མི་གཙང་བ་དང༌། གྲིབ་ཅན་མ་ཡིན་པ་གཙང་

ཞིང་ཡིད་དུ་འོང་བ་བཀོད། བྱ་རྒྱུད་ཀྱི་གཞུང་སྤྱི་དང་མཐུན་པར་ཆ་གསུམ་གཏོར་མ་བཏང་བར་གྲུབ་ནའང་དེའི་གཏོར་མ་དང༌། ཐོག་མའི་ཉིན་དགོས་པ་བགེགས་གཏོར་

དང༌། སྔོན་འགྲོའི་གཏོར་མ། མཚམས་ཐོའི་ལྷ་ལ་འབུལ་རྒྱུའི་ཟླུམ་གཏོར་དཀར་པོ་ཉེར་སྤྱོད་དང་བཅས་པ་འདུ་བྱ། སྟན་གྱི་འོག་ཏུ་ས་དཀར་རམ་འབྲུ་དཀར་གྱི་གཡུང་དྲུང་

ཆོས་སྐོར་རིས་དང༌། དེའི་སྟེང་དུ་གདན་རྒྱབ་ཅུང་ཟད་མཐོ་ཞིང་འབོལ་བར་ཀུ་ཤ་དང་དུར་བ་རྩེ་མོ་ནང་དུ་བསྟན་ནས་མ་འཁྲུགས་པར་བཀྲམ་པའི་ཁར་གདིང་བ་ལ་སོགས་

པ་བཏིང༌། རང་གི་མདུན་དུ་རྡོར་དྲིལ་དང༌། བསང་ཆུ། གུལ་ཡུངས་སོགས་བཤམས་ལ། རྒྱུད་རྡོར་ཕྲེང་ལས། ཞི་བ་ཕལ་ཆེར་སྲོད་ལ་བྱ། །དེ་བཞིན་རྒྱས་པ་སྔ་དྲོ་ལ། །དབང་

དང་མངོན་སྤྱོད་དག་གི་ལས། །ཉི་མ་གུང་དང་མཚན་ཕྱེད་ལ། །ཞེས་གསུངས་པ་ལྟར། སྐབས་འདིར་རྒྱས་པའི་ལས་གཙོ་ཆེ་བས། ཚེ་བསོད་ཉམས་རྟོགས་འཕེལ་བའི་རྟེན་

འབྲེལ་དུ་ཐོ་རངས་སམ་ཉི་ཤར་གྱི་དུས་སུ་སྐྱབས་སེམས་ཚད་མེད་བཞི་བསྒོམ་པ་སྔོན་དུ་བཏང་ལ། རང་ཉིད་སྐད་ཅིག་གིས་རྗེ་བཙུན་མ་སྒྲོལ་མ་དཀར་མོའི་སྐུར་གྱུར་པར་

བསམ་ལ། བསང་ཆུ་སྒྲུབ་པ་ནི། ཨོཾ་བཛྲ་ཨ་མྲ໏་ཏས་བསངས། སྭ་བྷཱ་ཝས་སྦྱངས། སྟོང་པའི་ངང་ལས་བཾ་ལས་བྱུང་བའི་རིན་པོ་ཆེའི་

བུམ་པ་དཀར་པོ་མཚན་ཉིད་ཐམས་ཅད་དང་ལྡན་པའི་ནང་དུ་བུམ་ཆུའི་སྟེང་དུ་ཉི་མའི་དཀྱིལ་འཁོར་ལ་གནས་

པའི་ཧཱུཾ་ཡིག་གི་མཐར་སྔགས་ཀྱིས་བསྐོར་བ་ལས་འོད་ཟེར་འཕྲོས་པས་ཕྱོགས་བཅུའི་རྒྱལ་བ་སྲས་བཅས་ཀྱི་

༄༅། །བྱིན་རླབས་ནུས་མཐུ་ཐམས་ཅད་སྔགས་འོད་ཟེར་དང་བཅས་པའི་རྣམ་པར་སྤྱན་དྲངས་ཏེ་བུམ་པའི་ཆུ་

ལ་ཐིམ་པར་གྱུར། ཨོཾ་བཛྲ་ཨ་མྲ໏་ཏ་ཀུཎྜ་ལི་ཧ་ན་ཧ་ན་ཧཱུཾ་ཕཊ། བརྒྱ་རྩ་བཟླ། སྔགས་ཕྲེང་གདན་དང་བཅས་པ་འདོ་དུ་

ཞུ་ནས་བུམ་པའི་ཆུ་དང་རོ་གཅིག་ཏུ་གྱུར། དེ་ནས་སྔོན་འགྲོའི་གཏོར་མར་ཆབ་བྲན། ཨ་མྲ໏་ཏས་བསངས། སྭ་བྷཱ་ཝས་སྦྱངས། སྟོང་པ་

ཉིད་དུ་གྱུར། སྟོང་པའི་ངང་ལས་ཨོཾ་ལས་རིན་པ་ོཆེའི་སྣོད་ཡངས་ཤིང་རྒྱ་ཆེ་བ་རྣམས་ཀྱི་ནང་དུ་ཨོཾ་འདོ་དུ་ཞུ་བ་

ལས་བྱུང་བའི་ལྷ་རྫས་ཀྱི་གཏོར་མ་འདོད་པའི་ཡོན་ཏན་ལྔ་དང་ལྡན་པའི་བདུད་རྩིའི་རྒྱ་མཚོར་གྱུར། ཨོཾ་ཨཱཿཧཱུཾ། 

ལན་གསུམ་གྱིས་བྱིན་གྱིས་བརླབ། སརྦ་བྷཱུ་ཏ་ཨཱ་ཀརྵ་ཡ་ཛཿས་མགྲོན་བཀུག རྡོ་རྗེ་ཐལ་མོ་ཁ་ཕྱེ་བའི་ཕྱག་རྒྱ་དང༌། སརྦ་བྷཱུ་ཏ་ས་པ་རི་ཝཱ་ར་ན་

མཿསརྦ་ཏ་ཐཱ་ག་ཏེ་བྷྱོ་བི་ཤྭ་མུ་ཁེ་བྷྱཿསརྦ་ཏངྑཾ་ཨུཏྒ་ཏེ་སྥ་ར་ཎ་ཧི་མཾ་ག་ག་ན་ཁཾ་གྲིཧྣ་དཾ་བ་ལིཾ་ཏེ་སྭཱཧཱ། ལན་གསུམ་དང༌། 

ཨ་ཀཱ་རོ་ལན་གསུམ་གྱིས་བསྔོ། གཡས་རྡོ་རྗེ་དང་བཅས་པའི་མཆོག་སྦྱིན་དང༌། གཡོན་དྲིལ་བུ་བསིལ་ལ། གང་ཡང་འདིར་གནས་ལྷ་དང་

ཀླུ། །གནོད་སྦྱིན་སྲིན་པོའམ་གཞན་དག་ལ། །སྔགས་སྤྱོད་དོན་དུ་གཏོར་མ་འདི། །འབུལ་གྱི་ཡང་དག་བཞེས་སུ་

གསལོ། །མཆདོ་སྦྱིན་གཏརོ་མ་འདི་བཞེས་ལ། །རྣལ་འབྱོར་བདག་ཅག་འཁརོ་བཅས་ལ། །ནད་མེད་ཚེ་དང་དབང་

༄༅། །ཕྱུག་དང༌། །དཔལ་དང་གྲགས་དང་བསྐལ་པ་བཟང༌། །ལོངས་སྤྱོད་རྒྱ་ཆེན་ཀུན་ཐོབ་ཅིང༌། །ཞི་དང་རྒྱས་

ལ་སོགས་པ་ཡི། །ལས་ཀྱི་དངོས་གྲུབ་བདག་ལ་སྩོལ། །སྲུང་མས་རྟག་ཏུ་གྲོགས་མཛོད་ཅིག །དུས་མིན་མཆི་དང་

ནད་རྣམས་དང༌། །གདོན་དང་བགེགས་རྣམས་ཞི་བ་དང༌། །རྨི་ལམ་ངན་དང་མཚན་མ་ངན། །བྱ་བྱེད་ངན་པ་མེད་

པར་མཛོད། །འཇིག་རྟེན་བདེ་ཞིང་ལོ་ལེགས་དང༌། །འབྲུ་རྣམས་འཕེལ་ཞིང་ཆོས་འཕེལ་དང༌། །བདེ་ལེགས་

ཐམས་ཅད་འབྱུང་བ་དང༌། །ཡིད་ལ་འདོད་པ་ཀུན་འགྲུབ་ཤོག །ཅེས་འཕྲིན་ལས་བཅོལ་ལ་གཏོར་མ་དོར། དེ་ནས་ཁྲོ་བོའི་མཆོད་པ་བྱ་

རྒྱུད་སྤྱི་ལྟར་བརླབས། རང་གི་ཐུགས་ཀའི་ཏཱཾ་ལས་འོད་ཟེར་འཕྲོས་ཁྲོ་བོའི་ཚོགས་དཔག་ཏུ་མེད་པར་མདུན་གྱི་ནམ་

མཁར་སྤྱན་དྲངས། ཨོཾ་བཛྲ་མཧཱ་ཀྲོ་དྷ་རཱ་ཛ་ས་པ་རི་ཝཱ་ར་བཛྲ་ས་མ་ཡ་ཛཿ ཧཱུཾ། ཡེ་ཤེས་བསྐལ་པའི་མེ་ལྟར་འབར་

བའི་འོད། །མ་རིག་འདོད་པའི་མུན་ཁམས་ཐམས་ཅད་སྲེག །ཞེ་སྡང་གཤིན་རྗེའི་འཇིགས་པ་ཐམས་ཅད་

འཇོམས། །དཔའ་བོ་ཆེན་པོ་དཔའ་མཚན་སྟག་ལྤགས་ཅན། །ལོག་འདྲེན་སྲིན་པོའི་མཐའ་གནོན་དགྲ་འདུལ་

བ། །རིགས་པའི་རྒྱལ་པོ་ཁྲོ་བོ་བཞུགས་ས་ོའཚལ། །ལོག་འདྲེན་འདུལ་བའི་སླད་དུ་སྤྱན་འདྲེན་ན། །འགྲོ་བའི་དོན་

༄༅། །ཕྱིར་མཆོད་ཀྱིས་གཤེགས་སུ་གསོལ། །ཨོཾ་བཛྲ་མཧཱ་ཀྲོ་དྷ་རཱ་ཛ་ས་པ་རི་ཝཱ་ར་ཨི་ཧྱ་ཧི། པྲ་ཝ་ར་སད་ཀ་རཾ་

ཨརྒྷཾ་པྲ་ཏིཙྪ་སྭཱཧཱ།  པདྨ་ཀ་མ་ལ་ཡེ་སྟྭཾ། ཨོཾ་བཛྲ་མཧཱ་རཱ་ཛ་ས་པ་རི་ཝཱ་ར་པྲ་ཝ་ར་སད་ཀ་རཾ་ཨརྒྷཾ་ནས་ཤཔྟའི་བར་མཆོད། 

ཧཱུཾ། ཆསོ་ཉིད་སྟོང་པ་གཉིས་མེད་ངང་ཉིད་ལས། །འཇིག་རྟེན་སྤྱོད་པའི་ཚུལ་ཡང་མི་སྤོང་ཞིང༌། །ཐབས་ལ་མཁས་

པས་འཇིགས་བྱེད་སྐུར་སྟོན་པ། །ཁྲོ་ཆེན་འབར་བའི་ཚོགས་ལ་ཕྱག་འཚལ་ལོ། །ཡེ་ཤེས་ཞི་བའི་ངང་ལས་མ་

གཡོས་ཀྱང༌། །སྐུ་ཡི་ཆ་ལུགས་ཟ་བྱེད་རྔམ་སྟབས་ཅན། །གསུང་གི་ང་རོ་འབྲུག་སྟོང་ལྡིར་བའི་སྒྲས། །མ་ལུས་



12

དབང་དུ་སྡུད་ལ་ཕྱག་འཚལ་ལོ། །ལྷག་པའི་ཡེ་ཤེས་རོལ་པ་སྟོན་མཛད་ཅིང༌། །སྡིག་པའི་མཚོན་ཆ་སྣ་ཚོགས་

ཕྱག་ན་བསྣམས། །ཉནོ་མངོས་དུག་ཆེན་རྩད་ནས་འཇམོས་མཛད་པ། །སྦྲུལ་གདུག་རྒྱན་གྱིས་རྒྱན་ལ་ཕྱག་འཚལ་

ལ།ོ །བསྐལ་བའི་མེ་ལྟར་འབར་བའི་ཀློང་དཀྱིལ་ན། །དཔའ་བའོི་སྟངས་སྟབས་བརྐྱང་བསྐུམ་ཚུལ་དུ་བཞུགས། །ཉི་

ཟླ་འབར་བའི་སྤྱན་གྱི་སྡང་མིག་གིས། །བགེགས་དཔུང་བསྲེགས་པར་མཛད་ལ་ཕྱག་འཚལ་ལ།ོ །གཏུམ་ཆེན་དུས་

མཐའི་མེ་ལྟར་གཟི་བརྗིད་འབར། །གློག་སྟོང་འགྱུ་འདྲའི་ཁྲོ་གཉེར་མཆེ་བ་གཙིགས། །རྔམ་པའི་ང་རོ་འབྲུག་སྒྲ་

༄༅། །སྟོང་བཞིན་སྒྲོག  །ཁྲོ་རྒྱལ་བགེགས་ཚོགས་འདུལ་ལ་ཕྱག་འཚལ་ལ།ོ ཧཱུཾ། འཇིགས་པའི་ཧཱུཾ་སྒྲ་ངེས་སྒྲོགས་

ཤིང༌། །བགེགས་རྣམས་མ་ལུས་འཇོམས་མཛད་པ། །དངོས་གྲུབ་མ་ལུས་སྩོལ་བའི་ལྷ། །བགེགས་ཀྱི་དགྲ་ལ་ཕྱག་

འཚལ་ལོ། །ཞེས་རྒྱབ་དཔུང་ཁྲོ་བོ་སྤྱན་དྲངས་ཏེ་མཆོད་ཅིང་བསྟོད། གཏོར་མ། ཨ་མྲ໏་ཏས་བསངས། སྭ་བྷཱ་ཝས་སྦྱངས། སྟོང་པའི་ངང་ལས་ཨོཾ་

ལས་རིན་པོ་ཆེའི་སྣོད་ཡངས་ཤིང་རྒྱ་ཆེ་བའི་ནང་དུ་བགེགས་ཀྱི་གཏོར་མ་ཟག་པ་མེད་པའི་ཡེ་ཤེས་ཀྱི་བདུད་

རྩིའི་རྒྱ་མཚོ་ཆེན་པརོ་གྱུར། ཨོཾ་ཨཱཿ་ཧཱུཾ། ལན་གསུམ་བརྗོད། ཨོཾ་ཨ་ཀཱ་ར་ོམུ་ཁཾ་སརྦ་དྷརྨ་ནཾ་ཨཱདྱ་ནུཏྤནྣ་ཏྭཏྟ་ཨོཾ་ཨཱཿཧཱུཾ། ལན་

གསུམ་བརྗོད། རང་གི་ཐུགས་ཀའི་ཏཱཾ་ལས་འོད་ཟེར་འཕྲོས། བསྙེན་སྒྲུབ་བྱ་བ་ལ་བར་དུ་གཅོད་པའི་བགེགས་ཀྱི་

ཚོགས་རྣམས་མདུན་དུ་བཀུག་པར་གྱུར། ཨོཾ་སརྦ་བིགྷྣན་ན་མ་སརྦ་ཏ་ཐཱ་ག་ཏ་བྷྱོ་བི་ཤྭ་མུ་ཁེ་བྷྱ་སརྦ་ཏཏྑཾ་ཨུདྒ་ཏེ་

སྥ་ར་ན་ཧི་མཾ་ག་ག་ན་ཁཾ་གྲི་ཧྣ་དཾ་བ་ལིཾ་ཏ་ཡེ་སྭཱཧཱ། ལན་གསུམ་གྱིས་གཏོར་མ་བསྔོ། ཨོཾ་སུམྦྷ་ནི་སུམྦྷ་ཧཱུཾ། གྲིཧྣ་གྲིཧྣ་ཧཱུཾ། གྲིཧྣ་

པ་ཡ་གྲིཧྣ་པ་ཡ་ཧཱུཾ། ཨོཾ་ཨ་ན་ཡ་ཧོ་བྷ་ག་ཝན་བིདྱཱ་རཱ་ཛཱ་ཧཱུཾ་ཕཊ། ལན་གསུམ་གྱིས་གཏོར་མ་ཆང་བུ་དང་བཅས་པ་བསྔོ། ཧཱུཾ། དཀྱིལ་

འཁོར་ཆེན་པོའི་ས་གཞི་ལ་གནས་པའི། །ལྷ་ལ་སོགས་པའི་བགེགས་ཚོགས་ཀུན་ཉོན་ཅིག །ང་ནི་གནས་འདིར་

༄༅། །བསྙེན་སྒྲུབ་ཟབ་མ་ོབྱེད། །ཁྱེད་རྣམས་འདི་ནས་གཞན་དུ་འགྲོ་བར་གྱིས། །གལ་ཏེ་ང་ཡི་བཀའ་ལས་འདའ་

བྱེད་ན། །ཡེ་ཤེས་ཅན་གྱི་རྡོ་རྗེ་འབར་བ་ཡིས། མགོ་བོ་ཚལ་པ་བརྒྱར་ནི་འགས་འགྱུར་ཞིང༌། །བགེགས་རྣམས་

བརླག་པར་འགྱུར་བ་གདོན་མི་ཟ། །ན་མོ་རྗེ་བཙུན་རྩ་བ་དང་བརྒྱུད་པར་བཅས་པའི་དཔལ་ལྡན་བླ་མ་དམ་པ་

རྣམས་ཀྱི་བདེན་པ་དང༌། ཡི་དམ་དཀྱིལ་འཁོར་ཀྱི་ལྷ་ཚོགས་རྣམས་ཀྱི་བདེན་པ་དང༌། སངས་རྒྱས་དང་བྱང་ཆུབ་

སེམས་དཔའ་རྣམས་ཀྱི་བདེན་པ་དང༌། ཉན་རང་ཆོས་སྐྱོང་སྲུང་མ་རྣམས་ཀྱི་བདེན་པ་དང༌། །ཁྱད་པར་དུ་ཡང་

རྗེ་བཙུན་མ་འཕགས་མ་སྒྲོལ་མའི་ལྷ་ཚོགས་འཁོར་དང་བཅས་པ་རྣམས་ཀྱི་བདེན་པའི་མཐུ་ལ་བརྟེན་ནས་

བསྙེན་སྒྲུབ་ཟབ་མོ་བྱེད་པ་ལ་བར་དུ་གཅོད་པར་རྩོམ་པའི་བགེགས་ཀྱི་ཚོགས་གང་ཡིན་པ་ཐམས་ཅད་གཏོར་

མ་འདིས་ཚིམ་པར་གྱིས་ལ་རང་རང་སོ་སོའི་གནས་སུ་སོང་ཤིག །གལ་ཏེ་མི་འགྲོ་ན་ཁྲོ་བོ་ཡེ་ཤེས་ཀྱི་རྡོ་རྗེ་མེ་

རབ་ཏུ་འབར་བས་མགོ་བོ་ཚལ་པ་བརྒྱར་འགས་པར་འགྱུར་བ་གདོན་མི་ཟའོ། སུམྦྷ་ནི་དྲག་ཏུ་བརྗོད། གུ་གུལ་གྱིས་བདུག 

ཡུངས་དཀར་གྱིས་བྲབ། དེ་ནས། རང་གི་ཐུགས་ཀའི་ཏཱཾ་ལས་འདོ་ཟེར་འཕྲོས། སྟེང་འོག་ཕྱོགས་མཚམས་ཐམས་ཅད་རྡོ་རྗེའི་

༄༅། །ས་གཞི་ར་བ་གུར་བླ་རེ་མེ་རི་དང་བཅས་པས་བར་མཚམས་མེད་པར་ཡོངས་སུ་བསྐོར་བས་རྣམ་པ་

ཐམས་ཅད་དུ་བགེགས་དང་བྲལ་བར་གྱུར། ཅེས་སྲུང་འཁོར་བསྒོམ། དེ་ནས་སྒྲུབ་ཁང་གི་ཕྱི་རོལ་ཏུ་འོས་འགབ་ཀྱི་ཕྱོགས་སུ་མཚམས་ཐོ་དཀར་

པོ་བཙུགས་པའི་མདུན་དུ་མཆོད་གཏོར་བཤམས་པ་བྱིན་གྱིས་བརླབ་པ་ནི། མཆོད་པ། ཨོཾ་བཛྲ་ཨ་མྲ໏་ཏ་ཀུཎྜ་ལི་ཧ་ན་ཧ་ན་ཧཱུཾ་ཕཊ། ཨོཾ་སྭ་བྷཱ་

ཝ་ཤུདྡྷཿསརྦ་དྷརྨཿསྭ་བྷཱ་ཝ་ཤུདྡྷོ྅ཧཾ། སྟོང་པ་ཉིད་དུ་གྱུར། སྟོང་པའི་ངང་ལས་ཨོཾ་ལས་རིན་པོ་ཆེའི་སྣོད་ཡངས་

ཤིང་རྒྱ་ཆེ་བ་རྣམས་ཀྱི་ནང་དུ་ཨོཾ་འོད་དུ་ཞུ་བ་ལས་བྱུང་བའི་མཆོད་ཡོན། ཞབས་བསིལ། མེ་ཏོག བདུག་སྤོས། 

མར་མེ། དྲི་ཆབ། ཞལ་ཟས། རོལ་མོ་རྣམས་དྭངས་ཤིང་ཐོགས་པ་མེད་པ་ནམ་མཁའ་དང་མཉམ་པར་གྱུར། ཨོཾ་

ཨརྒྷཾ་ཨཱཿཧཱུཾ། ཨོཾ་པ་དྱཾ་ཨཱཿཧཱུཾ། ཨོཾ་པུཥྤེ་ཨཱཿཧཱུཾ། ཨོཾ་དྷུ་པེ་ཨཱཿཧཱུཾ། ཨོཾ་ཨཱ་ལོ་ཀེ་ཨཱཿཧཱུཾ། ཨོཾ་ནཻ་ཝི་དྱེ་ཨཱཿཧཱུཾ། ཨོཾ་ཤཔྟ་ཨཱཿཧཱུཾ། 

གི་བར་བྱིན་གྱིས་བརླབ། གཏོར་མ་བསང་སྦྱང་ནི། ཨོཾ་བཛྲ་ཨ་མྲ໏་ཏ་ཀུཎྜ་ལི་ཧ་ན་ཧ་ན་ཧཱུཾ་ཕཊ། ཨོཾ་སྭ་བྷཱ་ཝ་ཤུདྡྷཿསརྦ་དྷརྨཿསྭ་བྷཱ་

ཝ་ཤུདྡྷོ྅ཧཾ། སྟོང་པ་ཉིད་དུ་གྱུར། སྟོང་པའི་ངང་ལས་ཨོཾ་ལས་རིན་པ་ོཆེའི་སྣོད་ཡངས་ཤིང་རྒྱ་ཆེ་བའི་ནང་དུ་ཨོཾ་

ཨཱཿཧཱུཾ་ལས་བྱུང་བའི་གཏོར་མ་ཕུལ་དུ་བྱུང་བའི་ལྷ་རྫས་སུ་གྱུར། ཨོཾ་ཨཱཿཧཱུཾ། གསུམ་གྱི་བྱིན་གྱིས་བརླབ། སྭ་བྷཱ་ཝས་སྦྱངས། 

༄༅། །སྟོང་པའི་ངང་ལས་ཐ་ོརྣམས་སྐད་ཅིག་གིས་རྒྱལ་པ་ོཆེན་པ་ོབཞིའི་ལྗགས་འདོ་ཟེར་གྱི་སྦུ་གུས་གཏརོ་མའི་

བཅུད་དྲངས་ཏེ་གསོལ་བར་གྱུར། དྷྲི་ཏ་རཱ་ཥ་ྟཡ། བི་རཱུ་ཌྷ་ཀ་ཡ། བི་རུ་བཀྵ་ཡེ། བཻ་ཤྲ་མ་ཎ་ཡེ་ས་པ་རི་ཝཱ་ར་ཨི་དཾ་

བ་ལིཾ་ཏ་ཁ་ཁ་ཁཱ་ཧི་ཁཱ་ཧི། གསུམ་དང༌། ཨོཾ་ཨ་ཀཱ་ར་ོམུ་ཁཾ་སརྦ་དྷརྨ་ཎཾ་ཨཱདྱ་ནུཏྤན་ན་ཏྭཏྟཱ་ཨོཾ་ཨཱཿཧཱུཾ། གསུམ་གྱིས་གཏོར་མ་ཕུལ། 

ཨོཾ་མཧཱ་རཱ་ཛ་ས་པ་རི་ཝ་ར་ཨརྒྷཾ་སོགས་ཀྱིས་མཆོད། ཤཱཀྱ་སེང་གེའི་སྤྱན་སྔ་རུ།  ཞེས་སོགས་ཀྱིས་བསྟོད། བདག་གི་དགེ་བའི་

བྱ་བ་འདི། །ཇི་སྲིད་ལེགས་པར་གྲུབ་ཀྱི་བར། །ཕྱི་ནང་འགལ་རྐྱེན་ཀུན་ཞི་ཞིང༌། །མཐུན་རྐྱེན་འགྲུབ་པའི་འཕྲིན་

ལས་མཛོད། །ཅེས་འཕྲིན་ལས་བཅོལ། མཆོད་གཏོར་རྣམས་བསྡུ། མཚམས་ཀྱི་རིང་ཆོས་སྐྱོང་གི་གཏོར་མ་འབུལ་ཚེ་རྒྱལ་ཆེན་བཞི་ལ་ཡང་འབུལ་བའི་དམིགས་

པ་བྱ། སླར་ཡང་བསྲུང་འཁོར་སྔར་ཡོད་གསལ་འདེབས་ཀྱི་ཚུལ་དུ་བསྒོམས། ཐོའི་ནང་ཚུན་ཆད་བསྲུང་འཁོར་གྱི་ནང་དུ་ཚུད་པར་མོས་ལ། བསྙེན་པ་མ་གྲོལ་བར་དུ་མི་

བསྡུ་བར་ཡང་ཡང་གསལ་འདེབས། འདི་སྐབས་རང་གི་བླ་མ་རྣམས་ཕྱོགས་དེར་བཞུགས་མེད་ཀྱང་རྟེན་འབྲེལ་གྱི་ཆེད་དུ་ངེས་པར་མཚམས་འགོ་ཏུ་འཇོག་དགོས་ཤིང༌། 

གཞན་ཡང་སྨན་པ། མཚམས་གཡོག །སྦྱིན་བདག་སོགས་མཚམས་འོག་ཏུ་འཇོག་དགོས་རྣམས་རྡེའུ་དང་ཕྲེང་བ་ལྟ་བུར་བགྲངས་ཏེ་ཡིད་བཤར་བྱེད་ཅིང༌། དེ་མིན་གློ་

བུར་གྱི་གལ་ཅན་བྱུང་ན་གཏོང་རྩིས་ཀྱིས་དམིགས་གསལ་ངེས་བཟུང་མེད་པའི་གྲངས་ལྷག་མ་འགའ་ཤས་ཀྱང་མཚམས་འོག་ཏུ་ཡོད་པའི་དམིགས་པ་བྱས་ན་རྗེས་སོར་

༄༅། །རེ་གཉིས་མི་བཏང་མཐུ་མེད་བྱུང་ཡང་མཚམས་བུག་རལ་གྱི་སྐྱོན་མི་འབྱུང་བའི་གནད་ཡོད། དེ་ནས་ནང་དུ་འངོས་ཏེ་སྒྲོལ་མ་ལས་སྣ་ཚོགས་རྒྱུད་ལས་གསུངས་

པ། ཨོཾ་བཛྲ་ཏེ་ཛོ་བཛྲ་ཨཱ་ས་ན་ཧཱུཾ་ཕཊ། ཅེས་པས་སྲུང་ཞིངབརྟན་པར་བྱ། བསང་ཆུས་གནས་ཁང་དང༌། མཆོད་རྫས་རྣམས་ལ་འཐོར་ཞིང༌། ཨ་མྲ໏་ཏས་

བསངས། སྭ་བྷཱ་ཝས་སྦྱངས། སྟོང་པའི་ངང་ལས་གནས་ཁང་བྷྲུཾ་ལས་རིན་པོ་ཆེ་སྣ་ཚོགས་ལས་གྲུབ་པའི་ཐར་པ་ཆེན་

པོའི་གཞལ་མེད་ཁང་མཚན་ཉིད་ཐམས་ཅད་ཡོངས་སུ་རྫོགས་པའི་དབུས་སུ་ཨོཾ་ལས་རིན་པོ་ཆེའི་སྣོད་ཡངས་

ཤིང་རྒྱ་ཆེ་བ་ཆོས་ཀྱི་དབྱིངས་དང་མཉམ་པ་རྣམས་ཀྱི་ནང་བྷྲུཾ་ལས་ཁམས་གསུམ་གྱི་རྫས་ལས་ཁྱད་པར་དུ་

འཕགས་ཤིང་མཆོག་ཏུ་མི་འགྱུར་བའི་མཆོད་ཡོན། ཞབས་བསིལ། །མེ་ཏོག །བདུག་སྤོས། མར་མེ། དྲི་ཆབ། ཞལ་

ཟས། རལོ་མ།ོ འདདོ་པའི་ཡནོ་ཏན་ལྔ་དང༌། རིན་པ་ོཆེ་སྣ་བདུན་དང༌། མཆདོ་པའི་ལྷ་མ་ོལ་སགོས་པ་མཆདོ་རྫས་

དྭངས་ཤིང་ཐོགས་པ་མེད་པ་འཕགས་པ་ཀུན་ཏུ་བཟང་པོའི་རྣམ་པར་ཐར་པ་ལས་བྱུང་བའི་མཆོད་པའི་སྤྲིན་

ལས་ཀྱང་ཆེས་ཆེར་ལྷག་པ་རབ་འབྱམས་ནམ་མཁའི་མཐར་ཁྱབ་པར་རྒྱས་པར་འགེངས་ཤིང༌། དུས་འཁོར་བ་

ཇི་སྲིད་མ་སྟོང་བར་དུ་རྒྱུན་མི་ཆད་པར་འབྱུང་བའི་རང་བཞིན་དུ་གྱུར་པར་བསམ་ལ། ནམ་མཁའ་མཛོད་ཀྱི་

༄༅། །ཕྱག་རྒྱ་སྨིན་མཚམས་སུ་བསྐོར་ཞིང༌། ཨོཾ་སརྦ་བིད་པཱུ་ར་པཱུ་ར་སུ་ར་སུ་ར་ཨཱ་བརྟཱ་ཡ་ཨཱ་བརྟ་ཡ་ཧཿོ བཛྲ་སྥ་

ར་ཎ་ཁཾ། ཞེས་དང༌། མཆོད་པ་སོ་སོའི་ཕྱག་རྒྱ་དང་བཅས། ཨོཾ་བཛྲ་ཨརྒྷཾ་སྭཱཧཱ། ཨོཾ་བཛྲ་པཱདྱཾ་སྭཱཧཱ། ཨོཾ་བཛྲ་པུཥྤེ་ཨཱཿཧཱུཾ། དེ་བཞིན་དུ་ཤཔྟའི་

བར་དང༌། དེ་ནས། ཨོཾ་ན་མ་ོབྷ་ག་ཝ་ཏེ། བཛྲ་ས་ར་པྲ་མརྡ་ན། ཏ་ཐཱ་ག་ཏ་ཡ། ཨརྷ་ཏེ་སམྱཀྶཾ་བུདྡྷ་ཡ། ཏདྱཐཱ། ཨོཾ་བཛྲེ་བཛྲེ། 

མཧཱ་བཛྲེ། མཧཱ་ཏི་ཛ་བཛྲེ། མཧཱ་བིདྱ་བཛྲེ། མཧཱ་བོ་དྷི་ཙིཏྟ་བཛྲེ། མཧཱ་བོ་དྷི་མཎྜོ་པ་སཾ་ཀྲ་མ་ཎ་བཛྲེ། སརྦ་ཀརྨ་ཨ་

ཝ་ར་ཎ་བི་ཤོ་དྷ་ན་བཛྲེ་སྭཱཧཱ། ཞེས་མཆོད་པའི་སྤྲིན་གཟུངས་ལན་གསུམ་བརྗོད། དཀོན་མཆོག་གསུམ་གྱི་བདེན་པ་དང༌། སངས་

རྒྱས་དང་བྱང་ཆུང་སེམས་དཔའ་ཐམས་ཅད་ཀྱི་བྱིན་གྱིས་བརླབས་དང༌། ཚོགས་གཉིས་ཡོངས་སུ་རྫོགས་པའི་

མངའ་ཐང་ཆེན་པ་ོདང༌། ཆསོ་ཀྱི་དབྱིངས་རྣམ་པར་དག་ཅིང་བསམ་གྱིས་མི་ཁྱབ་པའི་སྟོབས་ཀྱིས་དེ་བཞིན་ཉིད་

དུ་གྱུར་ཅིག །ཅེས་བདེན་སྟོབས་བརྗོད་དེ་མཆོད་རྫས་བརླབ། ཨོཾ་བཛྲ་དྷརྨཱ་ར་ཎི་ཏ། པྲ་ར་ཎི་ཏ་སཾ་པྲ་ར་ཎི་ཏ་སརྦ་བུདྡྷ་ཀྵེ་ཏྲ་པྲ་

ཙ་ལི་ཎི་པྲ་ཛྙཱ་པ་ར་མི་ཏ་ན་ད་སྭ་བྷཱ་ཝ་བཛྲ་སཏྭ་ཧྲི་ད་ཡ་སཎྟོ་ཥ་ཎི་ཧཱུཾ་ཧཱུཾ་ཧཱུཾ་ཧོ་ཧོ་ཧོ་སྭཱཧཱ། ལན་གསུམ་བརྗོད་ལ་རོལ་ཆེན་

དང་བཅས་བྱིན་དབབ། དེ་དག་ནི་སྦྱོར་བའི་རིམ་པའོ། །

དཔེ་སྐྲུན་བདག་དབང་། ལས་གཞི་འདི་ནི་ Awakening Vajra དང་དེའི་འགན་འཛིན་མཁན་རིན་པོ་ཆེ་དགེ་བཤེས་རྒྱལ་མཚན་ཀུན་དགའ་མཆོག་གི་ལམ་སྟོན་ལ་བརྟེན་ནས་ཨ་རིའི་དཔེ་སྐྲུན་བདག་

དབང་ཁྲིམས་ལུགས་འོག་ནས་སྤེལ་བ་ཞིག་ཡིན་པས། ཁྲིམས་ལུགས་འདི་ཉིད་འཛམ་གླིང་ཡུལ་གྲུ་གང་སར་ལག་བསྟར་བྱེད་ཆོག །ལས་གཞི་འདིའི་ཆ་ཤས་ཙམ་ཡང་དྲ་ཐོག་འདི་ནས་སྐད་ཡིག་གཞན་གྱི་ནང་

དུ་བརྒྱུད་འགོད་བྱེད་པ་དང་། ཡང་ན། e-book སོགས་གློག་རྡུལ་འཕྲུལ་ཆས་གཞན་སྤྱད་དེ་བརྒྱུད་གཏོང་བྱེད་མི་རུང་། འོན་ཀྱང་། འདི་གའི་ཆོས་ཚོགས་ཀྱི་འགན་འཛིན་ནམ་དེའི་ཁྲིམས་མཐུན་སྐུ་ཚབ་ཀྱིས་

གནང་བའི་ཡིག་ཐོག་གི་ཆོག་མཆན་ཡོད་ན། དཔར་སྐྲུན་དང་། པར་སློག་རྒྱབ་པ་དང་། སྒྲ་འཇུག་བྱེད་པ་སོགས་དྲ་མཛོད་འདི་ནས་གནས་ཚུལ་གཞན་མཁོ་སྤྲོད་བྱེད་པ་ལ་བཀག་སྡོམ་ཅི་ཡང་མེད། པར་དབང་

སྒེར་བདག་ཡིན། COPYRIGHT: This work is copyrighted worldwide, under United States copyright laws, by Awakening Vajra, under the guidance of 

its Spiritual Director, Khen Rinpoche Geshe Gyalten Kungka. No part of this work may be reproduced or transmitted in any form, in any language 

or by any means, electronic or mechanical, including, but not limited to: publishing, photocopying, recording or any other information storage 

retrieval and transmission system without the written permission of Awakening Vajra principals or legal representatives. All rights reserved.

